COULTER'S CANDY 

Ally Bally Ally Bally Bee,
Sittin on yer mammy’s knee,
Greetin for a wee bawbee

Tae buy some Coulter’s Candy.

Puir wee Annie’s gettin awfie thin,
A rickle o banes covered ower wi skin. 

Noo she’s gettin a wee double chin

Frae sookin Coulter’s Candy.

Ally Bally Ally Bally Bee,
Sittin on yer mammy’s knee,
Greetin for a wee bawbee

Tae buy some Coulter’s Candy.

Mammy, thraw me a penny doon,

Here’s auld Coulter comin roon

Wi a basket on his croon

Sellin Coulter’s Candy.
Ally Bally Ally Bally Bee,
Sittin on yer mammy’s knee,
Greetin for a wee bawbee

Tae buy some Coulter’s Candy.

When you grow up a man tae be,

Ye’ll work hard and ye’ll sail the sea 

And bring hame pennies for yer faither and me 

Tae buy mair Coulter’s Candy.

Ally Bally Ally Bally Bee,
Sittin on yer mammy’s knee,
Greetin for a wee bawbee

Tae buy some Coulter’s Candy.

